
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M
PËR EKZEKUTIMINN E VENDIMIT TË KOLEGJIT ZGJEDHOR TË GJYKATËS SË APELIT, TIRANË NR. 08, DT. 28.05.2015 PËR TË MARRË NË SHQYRTIM ÇËSHTJEN  E RREGJISTRIMIT TË KANDIDATIT TË PROPOZUAR NGA SUBJEKTI ZGEJDHOR KOALICIONI “ALEANCA POPULLORE PER PUNË DHE DINJITET”, DUKE TRAJTUAR NË THEMEL EDHE KËRKESËN PËR DORËHEQJE TË KANDIDATIT ALTIN BIBA DHE KËRKESËN E SUBJEKTIT ZGJEDHOR KOALICIONIT “ALEANCA POPULLORE PËR PUNE DHE DINJITET”, PËR REGJISTRIMIN/ZËVENDËSIMIN E KANDIDATIT PËR KRYETAR TË BASHKISË KURBIN PËR ZGJEDHJET PËR ORGANET E QEVERISJES VENDORE TË VITIT 2015
Komisioni Qendror i Zgjedhjeve në mbledhjen e datës 01.06.2015, me pjesëmarrjen e:

Lefterije
LUZI-


Kryetare
Denar

BIBA-


Zv/Kryetar
Edlira 

JORGAQI-

Anëtare

Gëzim 

VELESHNJA

Anëtar
Hysen 

OSMANAJ-

Anëtar

Klement         ZGURI-

Anëtar

Vera

SHTJEFNI-

Anëtare

Shqyrtoi çështjen me:
OBJEKT:
Për ekzekutiminn e vendimit të Kolegjit Zgjedhor të Gjykatës së Apelit, Tiranë nr. 08, dt. 28.05.2015 për të marrë në shqyrtim çështjen  e regjistrimit të kandidatit të propozuar nga subjekti zgjedhor Koalicioni “Aleanca Popullore per Punë dhe Dinjitet”, duke trajtuar në themel edhe kërkesën për dorëheqje të kandiadatit Altin Biba dhe kërkesën e subjektit zgjedhor Koalicionit “Aleanca Popullore për Punë dhe Dinjitet” për regjistrimin/zëvendësimin e kandidatit për Kryetar të Bashkisë Kurbin për zgjedhjet për organet e qeverisjes vendore të datws 21 qershor 2015

BAZË LIGJORE:
Neni 23, pika 1, gërma a, neni 67, pika 2, 4, 5, dhe 6 neni 72 dhe neni 73, pika 1, të Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur nga Partia Demokratike, si dhe dëgjoi diskutimet e përfaqësuesve të partive politike, 
V Ë R E N:
KZAZ nr. 15, Qarku Lezhë, me vendimin nr. 50, datë 06.05.2015 ka vendosur të regjistrojë si kandidatpër kryetar në Bashkinë Kurbin, z. Altin Biba, paraqitur nga koalicioni APPD. 
Me vendimin nr. 54, datë 13.05.2015, KZAZ nr. 15 ka vendosur shfuqizimin e vendimit të sipërcituar dhe ç’regjistrimin e kandidatit për kryetar Bashkie Kurbin, Z. Altin Biba.

Me vendimin nr. 55, datë 13.05.2015, KZAZ nr. 15, mbështetur në kërkesën e Koalicionit APPD, të bërë po në datë 13.05.2015, ka vendosur të regjistrojë si kandidat për kryetar, në Bashkinë Kurbin të propozuar nga Koalicioni APPD, z. Ilir Pjetër Pjetraj.
Kundër vendimit nr. 55, datë 13.05.2015, të KZAZ-së nr. 15, Partia Socialiste e Shqipërisë ushtroi të drejtën e ankimit në Komisionin Qendror të Zgjedhjeve. Komisioni Qëndror i Zgjedhjeve me vendimin nr. 493, datë 20.05.2015 vendosi:
“Konstatimin e pavlefshmërisë absolute të Vendimit nr.55, datë 13.05.2015 të KZAZ nr.15, “Për regjistrimin e z. Ilir Pjetraj, si kandidat për kryetar bashkie Kurbin, propozuar nga koalicioni APPD dhe pranimin e kërkesës ankimore nr. 21, të Partisë Socialiste”.
Kundër vendimit të Komisionit Qëndror të Zgjedhjeve nr. 493, datë 20.05.2015, Partia Demokratike ushtroi të drejtën e ankimit në Kolegjin Zgjedhor të Gjykatës së Apelit Tiranë, i cili me vendimin nr.13,datë 28.05.2015 vendosi:
· Shfuqizimin e vendimit nr.493, datë 20.05.2015 të KQZ-së;
· Detyrimin e KQZ-së për të marrë në shqyrtim çështjen e regjistrimit të kandidatit të propozuar nga subjekti zgjedhor Koalicioni “Aleanca Popullore për Punë dhe Dinjitet”, duke trajtuar në themel edhe kërkesën për dorëheqje të kandidatit Altin Biba dhe kërkesën e subjektit zgjedhor Koalicionit “Aleanca Popullore për Punë dhe Dinjitet” për regjistrimin/zëvendësimin e kandidatit për kryetar të Bashkisë Kurbin, qarku Lezhë, për zgjedhjet për organet e qeverisjes vendore të vitit 2015.
Sa më sipër, Komisioni Qendror i Zgjedhjeve në mbledhjen e datës 01.06.2015, mori në shqyrtim çështjen me objekt:​“Për ekzekutimin e vendimit të Kolegjit Zgjedhor të Gjykatës së Apelit, Tiranë nr. 13, datë 28.05.2015 për të marrë në shqyrtim çështjen e rregjistrimit të kandidatit të propozuar nga subjekti zgjedhor Koalicioni “Aleanca Popullore per Punë dhe Dinjitet”, sipas vendimit tëKolegjit Zgjedhor.
Komisioni Qëndror i Zgjedhjeve, nga shqyrtimi i vendimit të kolegjit nr. 13, datë 28.05.2015, konstaton se, Kolegji Zgjedhor në arsyetimin e vendimit të tij parashtron se, “....... KQZ ka detyrimin ligjor për të shqyrtuar pikësëpari kërkesën për heqjen dorë të kandidatit të regjistruar për kryetar bashkie z. Altin Biba dhe në vijimësi të zgjidhte dhe situatën e krijuar” 
Gjithashtu Kolegji Zgjedhor arsyeton në vendimin e tij se “ .....vendimmarrja e KZAZ-së nr. 15 është marrë në kapërcim të kompetencave të përcaktuara me ligj duke mos parashtruar ndonjë argument dhe as vlerësim ligjor, për kërkesën për heqjen dorë nga kandidimi, në kundërshtim me parimet e së drejtës (dhe asaj administrative në veçanti), ......”
“Kolegji Zgjedhor vlerëson të theksojë se legjislacioni i brendshëm (Kushtetuta e Republikës së Shqipërisë), aktet ndërkombëtare të ratifikuara nga Republika e Shqipërisë (Konventa e të Drejtave të Njeriut,Pakti Ndërkombëtar për të Drejtat Civile dhe Politike), por edhe udhëzuesit e pranuar ndërkombëtarisht (Kodi i Praktikës së Mirë për Çështjet Zgjedhore i Komisionit të Venecias), konsiderojnë zhvillimin e zgjedhjeve demokratike dhe pluraliste,ç’ka bëhët e mundur nëpërmjët respektimit të parimeve bazë të të drejtës zgjedhore,zgjedhje universale të barabarta, të lira, të fshehta, të drejtpërdrejta dhe periodike, që janë me rëndësi thelbësore për demokracinë dhe ndihmojnë atë të shprehet ne mënyra të ndryshme, por brenda kufijve të caktuar”.

Komisioni Qëndror i Zgjedhjeve shqyrtoi dorëheqjen e paraqitur në përputhje me standartet e përmendura dhe në vendimin nr. 13, datë 28.05.2015 të Kolegjit duke vlerësuar njëkohësisht dhe kufijtë e caktuar nga Kodi Zgjedhor dhe konstaton se:
Nga pikëpamja formale dorëheqja nuk plotëson elementet e një akti i cili të bind për deklarimin e këtij vullneti, një letër, e cila në fund rezulton e nënshkruar nga kandidati, vullnet i pavërtetuar sipas legjislacionit në fuqi për këtë qëllim. Kandidati shprehet se për arsye objektive shëndetësore, familjare jep dorëheqjen e parevokueshme..... Kjo deklaratë nuk shoqërohet me asnjë dokumentacion për të vërtetuar shkaqet e përmendura në dorëheqje dhe pamundësinë reale të kandidatit për të vazhduar kandidimin. 

Kodi Zgjedhor, kandidimin e parashikon si një të drejtë të çdo individi i cili propozohet më pas nga një parti politike apo Koalicion zgjedhor, dhe që duhet të plotësojë disa kritere Kushtetuese dhe ligjore. Me përfitimin e statusit të kandidatit kjo e fundit nuk është më një e drejtë por një detyrim ligjor për të mundësuar zhvillimin e zgjedhjeve të lira, demokratike dhe pluraliste.
Kodi zgjedhor nuk e parashikon të drejtën e heqjes dorë nga kandidimi, pasi, pas shprehjes së vullnetit të individidit se gëzon të drejtën dhe ka vullnet për të kandiduar, dhe regjistrimit si kandidat nga komisioni përkatës, kandidati i nënshtrohet disa procedurave ligjore të parashikuara në Kodin zgjedhor deri në nxjerrjen e rezultatit zgjedhor. 
Komisioni Qëndror i Zgjedhjeve, cmon se pranimi i dorëheqjes së kandidatit Altin Biba në mënyrën se si është paraqitur, si nga përmbajtja, nga ana formale, në kushtet kur përpara Komisionit Qëndror të Zgjedhjeve janë paraqítur edhe shumë dorëheqje të tjera, do të krijonte një “precedent” jo pozitiv e do të cënonte rëndë procesin zgjedhor, aq më tepër vlerësuar edhe faktin se Kodi Zgjedhor nuk parashikon shprehimisht në asnjë dispozitë të tij në lidhje me dorëheqjen e kandidatëve. 

Gjithashtu, Komisioni Qëndror i Zgjedhjeve vlerëson se pas regjistrimit të kandidatit, procedurat e mësipërme ligjore nuk i nënshtrohen më një vullneti të kandidatit, por janë detyrim ligjor i cili duhet detyrimisht qw tw zbatohet. Zbatimi i normave ligjore për cdo aspekt të proçesit zgjedhor, duke filluar me proçesin e kandidimit, votimit, nxjerrjes së rezultateve, garanton në tërësinë e tij një proces të rregullt zgjedhor, në përputhje me standartet ndërkombëtare të gjithëpranuara.
Sa më sipër, Komisioni Qëndror i Zgjedhjeve vlerëson se dorëheqja e kandidatit, z. Altin Biba, nuk mund të pranohet.
Në vijim Komisioni Qëndror i Zgjedhjeve, konstaton, ashtu si dhe Kolegji Zgjedhor se vendimi nr. 54 i KZAZ nr.15, “Për shfuqizimin e vendimit nr.50, datë 06.05.2015 dhe çregjistrimin e kandidatit Z. Altin Biba” është absolutisht i pavlefshëm. Kolegji Zgjedhor, në vendimin e tij nr. 13, datë 28.05.2015 thekson se “...KZAZ nr. 15 qarku Lezhë, përtej kompetencave të saj të dhëna nga ligji (Kodi Zgjedhor i ndryshuar) ...ka disponuar vetë për shfuqizimin e vendimit të mëparshëm (Vendimi nr, 50, datë 06.05.2015) në një kohë që cështja nuk ishte pjesë e juridiksionit të këtij organi por e organit më të lartë (neni 124/1 i Kodi të Procedurave Administrative). 
Sa më sipër, mbështetur në nenin 116 të Kodit të Procedurave Administrative, shkronja “b”, ku parashikohet si akt absolutisht të pavlefshëm akti qw është nxjerrë nga një organ administrativ në kapërcim të kompetencave të tij ligjore, Komisioni Qëndror i Zgjedhjeve vendosi të konstatojë si absolutisht të pavlefshëm vendimin nr. 54, datë 06.05.2015 të KZAZ nr. 15, Qarku Lezhë. 

Në vijim, duke qenë se vendimi nr. 54 i KZAZ së nr.15, Qarku Lezhë, konstohet absolutisht i pavlefshëm, për rrjedhojë edhe Vendimi nr, 55 i KZAZ-së nr.15, Qarku Lezhw “Për regjistrimin e z. Ilir Pjetraj, si kandidat për kryetar Bashkia Kurbin”, wshtw njw vendim absolutisht i pavlefshwm (konsideruar dhe shkaqet e përmendura në vendimin nr. 493, datë 20.05.2015 të Komisionit Qëndror të Zgjedhjeve), duke qenë një vendim i marrrë mbi bazën e një vendimi absolutisht të pavlefshëm sikurse është vendimin nr. 54, datë 06.05.2015 i KZAZ nr. 15 Qarku Lezhë. Në këtë mënyrë, Komisioni Qëndror i Zgjedhjeve, shprehet edhe për regjistrimin e z. Ilir Pjetraj, si kandidat për kryetar Bashkia Kurbin nga ana e KZAZ nr. 15, Qarku Lezhë. 

Komisioni Qëndror i Zgjedhjeve, pas mospranimit të dorëheqjes së Z. Altin Biba, pas konstatimit të pavlefshmwrisë absolute të vendimit nr. 54, datë 13.05.2015 dhe të vendimit nr. 55, datë 13.05.2015 të KZAZ nr. 15 Qarku Lezhë, mbështetur në nenin 117 të Kodit të Procedurave Administrative, vendosi të lerë në fuqi vendimin nr. 50 datë 06.05.2015 të KZAZ nr. 15, Qarku Lezhë me të cilin ka vendosur të regjistrojë si kandidat për kryetar në Bashkinë Kurbin, z. Altin Biba, paraqitur nga koalicioni APPD. 
PËR KËTO ARSYE

Komisioni Qendror i Zgjedhjeve mbështetur në nenin 23, pika 1, gërma a, nenin 67, pikat 2, 4, 5, dhe 6, nenin 72, dhe nenin 73, pika 1 të Ligjit nr.10019, datë 29.12.2008 “Kodi Zgjedhor i Republikës së Shqipërisë”.
V E N D O S I:
1. Mospranimin e dorëheqjes, të kandidatit për kryetar për Bashkinë Kurbin, propozuar nga Koalicioni “Aleanca Popullore për Punë dhe Dinjitet”. 

2. Konstatimin e pavlefshmërisë absolute të vendimit nr. 54 dhe 55 të KZAZ-së nr. 15.

3. Lënia në fuqi e vendimit nr. 50, të KZAZ-së nr.15 
Ky vendim hyn në fuqi menjëherë.
Kundër këtij vendimi mund të bëhet ankim në Kolegjin Zgjedhor pranë Gjykatës së Apelit Tiranë, brenda 5 ditëve nga shpallja e tij.

Kryetare

Anëtar

SHTJEFNI-


Anëtare
__________________________________________________________________________________

Nr. 593 i Vendimit
           Data   01.06.2015          Ora 13:00 e Vendimit

Për ekzekutiminn e vendimit të Kolegjit Zgjedhor te Gjykatës së Apelit, Tiranë nr. 08, dt. 28.05.2015 për të marrë në shqyrtim çështjen  e rregjistrimit të kandidatit të propozuar nga subjekti zgjedhor koalicioni “Aleanca Popullore për Punë dhe Dinjitet, duke trajtuar në themel edhe kërkesën për dorëheqje të kandidatit Altin Biba dhe kërkesën e subjektit zgjedhor koalicionit “Aleanca Popullore për Punë dhe Dinjitet” për regjistrimin/zëvendësimin e kandidatit për kryetar të Bashkisë Kurbin për zgjedhjet për organet e qeverisjes vendore të vitit 2015

